
PERMBLEDHIJE

Ky studim shqyrton receptimin e veprés s€ shkrimtarit italian Italo Calvino né
kulturén letrare shqiptare nga mesi i shekullit t€ njézeté deri né fillim té shekullit té njézet
e njé, duke u pérgendruar né dy faza t€ vecanta: periudha komuniste (1954—1981) dhe
tranzicioni postkomunist (1995-2010). Gjaté epokés komuniste, prania e Calvino-s né
botimet shqiptare ishte e kufizuar dhe e filtruar ideologjikisht, me vetém disa histori
neorealiste t€ pérkthyera pér t’u pérshtatur me estetikén socialiste dhe pritjet politike. Pas
viteve 1990, hapja e sferés kulturore mundésoi njé diversifikim t& shpejté t& pérkthimeve,
diskursin kritik dhe angazhimin akademik me rréfimet eksperimentale dhe postmoderne
té Calvino-s. Duke analizuar t& dhénat bibliografike, modelet ¢ pérkthimit, kontekstet
e botimit dhe komentet mediatike, studimi tregon se si ndryshimet né¢ ideologji dhe
politikén kulturore e riformésuan imazhin e Calvino-s nga njé realist né njé modernist
shuméplanésh. Gjetjet nxjerrin né pah rolin vendimtar t€ pérkthyesve, redaktoréve dhe
botuesve né ndérmjetésimin e receptimit letrar dhe transformimin mé té gjeré té peizazhit
kulturor t& Shqipéris€ gjaté tranzicionit t€ saj né demokraci.

Fjalét ¢elés: ndérmjetésimi kulturor, letérsia italiane, Italo Calvino, receptimi letrar,
neorealizmi, pérkthimi.

ABSTRACT

This study explores the reception of Italo Calvino’s work in Albanian literary culture
from the mid-twentieth century to the early twenty-first century, focusing on two distinct
phases: the communist period (1954—1981) and the post-communist transition (1995—
2010). During the communist era, Calvino’s presence in Albanian publishing was limited
and ideologically filtered, with only a small selection of his neorealist stories translated
in ways that aligned with socialist aesthetics and political expectations. After the 1990s,
the opening of Albania’s cultural sphere enabled a rapid diversification of translations,
critical discourse, and academic engagement with Calvino’s experimental and postmodern
narratives. By analyzing bibliographic data, translation patterns, publishing contexts, and
media commentaries, the study demonstrates how shifts in ideology and cultural policy

reshaped Calvino’s image from a moral realist to a multifaceted modernist. The findings
highlight the decisive role of translators, editors, and publishers in mediating literary
reception as well as the broader transformation of Albania’s cultural landscape during its
transition to democracy.

Keywords: cultural mediation, Italian literature, Italo Calvino, literary reception,
neorealism, translation.

1. Hyrje

Receptimiiletérsis€ s€ huaj, né letérsin€ e njé vend prités, €shté njé ndé€rveprim
kompleks i faktoréve historiké, politiké dhe kulturoré q€ formésojné ményrén se
si tekstet interpretohen dhe vlerésohen. Ményrat né t€ cilat lexuesit, studiuesit
dhe kritikét angazhohen dhe interpretojné rréfimet, temat dhe risité stilistike té
autoréve nga kontekste t&€ largéta kulturore mund t€ informojné thellésisht té
kuptuarit toné pér ndérveprimin e traditave letrare dhe dinamikén né zhvillim t&
shkémbimit kulturor (Cadera, S.M & Walsh, A.S, 2022).

Kjo €shté vecanérisht e vérteté né€ rastin e Italo Calvino-s, njé figuré
thelbésore né letérsiné e shekullit t& 20-t€, rréfimet e té cilit 1 kané kapércyer
kufijté kombétar€. Né Shqipéri, rrugétimi i veprés s€ Calvino-s pasqyron historiné
e trazuar t€ vendit, vecanérisht gjaté regjimit autoritar t&¢ Enver Hoxhés, i cili
vendosi kontrolle t€ rrepta mbi shprehjen letrare dhe ndikimet e huaja.

Shkrimi i Calvino-s, i karakterizuar nga njé€ pérzierje unike e realizmit dhe
elementeve fantastike, pérfshin temat¢ thella, si: identiteti, morali dhe kompleksitetet
ekzistenciale moderne. Pavarésisht barrierave t€ gjeografisé dhe ideologjis€, veprat
e tij kané béré jehoné te lexuesit shqiptaré, duke zbuluar njé séré interpretimesh qé
ndricojné kompleksitetin e pérvojés njerézore (Baldi, Elio et.al, 2023).

Ky studim shqyrton receptimin e veprave té Italo Calvino-s né€ Shqipéri,
duke u fokusuar né dy periudha kohore: pérkthimet fillestare né periudhén 1954-
1981, gjaté t€ cilave realizmi socialist dominoi ligjérimin letrar dhe ringjallja e
interesit pér krijimtaring e kétij shkrimtari nga viti 1995 e né vazhdim. Qé&llimi
€shté t& béhet njé prezantim i veprave té pérkthyera né gjuhén shqipe, si dhe
té atyre q€ nuk jan€ pérzgjedhur pér pérkthim. Gjithashtu, do té analizohen t&
dhénat e jashtme, duke pérfshiré: pérkthyesit, botuesit, datat dhe vendet e botimit,
parathéniet ose hyrjet, shénimet e ndryshme nga pérkthyesit ose botuesit, si dhe
kopertinat dhe kontribuesit e botimeve.

Duke shqyrtuar pérkthimet kryesore, pritjen e tyre kritike dhe kontekstin
kulturor né t€ cilin ato u pritén, ky studim synon t€ nxjerré€ né pah evolucionin
e kritikés letrare né Shqipéri dhe ményrat se si krijimtaria e Calvino-s €shté
interpretuar dhe integruar né peizazhin letrar shqiptar.

2. Receptimi i veprés sé Calvino-s né epokén komuniste (1954 - 1981)

1954

Ky vit shénon prezantimin e paré€ té€ lexuesve shqiptaré me shkrimtarin
Italo Calvino, népérmjet botimit t& véllimit me tregime Tregime ltaliane t€
«Ndé€rmarrjes Shtetérore t€ Botimeve», me tirazh 5000 kopje. VEllimi éshté
pérkthyer nga teksti rus ltalianskie Raskazi, nr.45, Pravda, Moské, 1953. Tregimi
i Calvino-s Endrra e gjykatésit, hap kété pérmbledhje i pasuar nga nénté tregime
té tjera: Shkrirje e paré (Gaetano Parodi); Ne s’ikim gé kétej dhe E kuptoi pa
fjalé (Amedeo Ugolini); I muarné né krahé (Felige Kilanti); Shpérthimi (Renata
Vigano) Vizita e koté (Libero Bizhareti); Sinjora zbret né Pompei (Domeniko
Rea); Si votoi ajo (Aldo Skanjeti) dhe Armét flaken ne det (Margelo Venturi)
(Ndérmarrja Shtetérore e Botimeve, 1954).

Endra e gjykatésit [1l sogno di un Giudice] botuar pér heré té paré né
periodikun kulturor “Rinascita — Mensile” (‘44/°62), N.2, Febbraio, 1948, p.
66-67, né rubrikén “Racconti immaginari”, rréfen fatin tragjik t€ njé gjyqtari té
dénuar (Onofrio Kleri¢i) me varje né litar, “#¢ vdes si gen”, pér shkak se “gjaté
shumé viteve ka fyer dhe poshtéruar popullin italian” (Ndérmarrja Shtetérore e
Botimeve, 1954). Pérfundimi i zymt€ i tregimit pérputhet me klimén ideologjike
né Shqipériné komuniste, ku temat e drejtésisé dhe ndéshkimit u béné jehoné
narrativave t€ regjimit pér luftén e klasave dhe drejtésiné revolucionare. Ky
kontekst, ka t& njéjtén rezonancé me fatet e shumé intelektualéve dhe figurave
politike n€ Shqipérin€ e pasluftés, t€ cilét u ekzekutuan ose u persekutuan pa
giyq.

Dénimi 1 ashpér i gjyqtarit, i cili mishéron autoritetin e korruptuar dhe
prishjen morale, pérputhet me etikén antifashiste dhe revolucionare t&é autoréve
té vellimit, shumé prej t€ ciléve ishin partizané gjaté Luftés s¢ Dyté Botérore ose
anétaré€ t€ Partisé Komuniste Italiane. Rrjedhimisht, vepra e Calvino-s u pérshtat
brenda narrativés socialiste qé€ theksonte drejté€sin€ qé triumfon mbi korrupsionin
individual dhe prishjen morale.

Vendimi pér té pérkthyer tregimet nga njé burim rus dhe jo nga italishtja
origjinale nxjerr né pah ndikimin e thellé¢ sovjetik né prodhimin kulturor té
Shqipérisé gjaté komunizmit t€ hershém. Komiteti i Kulturés té parashikojé me
kohé akordimin e disa bursave pér fakultetet ose shkollat e tjera né BRSS qé
kané té béjné me ¢éshtje té arteve e té kulturés, (Pér historiné e teoriné e arteve)
me teoriné e historisé e muzikés, pér biblioteka, gendra kulturale etj.) me géllim
qé té sigurohen dora-dorés disa kuadro specialisté, me kulturé té gjeré dhe té
armatosur miré ideologjikisht. Kjo do té vlejé shumé, jo vetém pér té ngritur mé
voné kualitetin e punés né Komitetin e Kulturés, por edhe pér Liceun Artistik
ku ato mund té shérbejné si pedagogé té miré pér probleme teorike né art. Veg
késaj, kéto do té jené dora e djathté pér rritjen e forcimin e kuadrit té mesém e

té ulét si dhe pér t'u angazhuar né studime teorike - shkencore mbi artin dhe
kulturén tone” (Meta, B. et.al, 2018). Pérfshirja ¢ veprés sé Calvino-s, krahas
autoréve partizané dhe antifashisté si Domenico Rea, Gaetano Parodi, Amedeo
Ugolini, Renata Vigano apo Marcelo Venturi, pasqyron preferencén e regjimit
pér letérsiné q¢ mund t€ interpretohej ideologjikisht, né pérputhje me parimet e
realizmit socialist, duke promovuar temén e luftés sé€ klasave.

Konsideratat ideologjike qé drejtojné pérzgjedhjen e veprave pér pérkthim,
béhen edhe mé t€ dukshme, nga mungesa e njé parathénieje apo komenti origjinal
nga botuesit shqiptaré, pér autorét, temat apo gasjet stilistike t& tyre. N& vend t&
késaj, botimi pérfshinte njé pérmbledhje nga Z. Potapov i cili i pérshtati veprat
e hershme té Calvino-s, brenda njé narrative mé t€ gjeré t€ luftés antireaksionare
dhe antifashiste, duke theksuar konvergjencén e tyre ideologjike me temat e
clirimit dhe t€ paqges. Potapov e vlerésoi formén novelé-pérrallé qé ndérthur
realitetin me fantazing, né€ funksion t€ dukshmérisé dhe forcimit “t& jehonés
ideologjike té novelés”. “Calvino ka krijuar gjininé e tij té novelés-pérrallé qé
thur realitetin e gjallé me fantaziné e cila nxjerr né dukje dhe e forcon mé tepér
jehonén ideologjike té novelés” (Potapov, 1954).

Pérzgjedhja e tregimit Endrra e gjyqtarit, i shkruar gjaté angazhimit té
Calvino-s me Partiné Komuniste Italiane, pasqyron késhtu theksin e regjimit
mbi letérsing qé kritikonte fashizmin dhe shtypjen kapitaliste, duke i pozicionuar
narrativat e Calvino-s brenda kornizés ideologjike t€ kohés.

1981

Takimi i dyté i Calvino-s me lexuesit shqiptaré u ndérmjetésua nga véllimi
me tregime Jeta e dy bashkéshortéve, i shtépis€ botuese «Naim Frashéri», Tirané.
Ky véllim, i pérkthyer nga pérkthyesi tashmé i mirénjohur Shpétim Cucka, nga
origjinali / racconti, shénon njé prani né rritje t€ Calvino-s né rrethet letrare
shqiptare, pasi i dedikohej térésisht veprés sé tij.

Véllimi prezantohet nga njé kopertiné me ngjyra t€ ngrohta qé ilustron njé
mjedis urban vjeshtor i cili vézhgohet né sfond pérmes pemésh gjetheverdhé.
Ky imazh, mund té€ interpretohet si njé pérpjekje pér té idealizuar jetén familjare
socialiste, duke e véné né kontrast me realitetin e ashpér t€ tjetérsimit dhe vetmisé
kapitaliste t€ portretizuar né tregimet e Calvino-s. Shénimet né kopertinén e
brendshme té€ librit nénvizojné lidhjen e Calvino-s me neorealizmin italian, temat
e pasluftés dhe rezistencés antifashiste q€ trajtonin veprat e tij, ndérkohé qé
pranojné zhvendosjen e veprave t&€ mévonshme té Calvino-s drejt elementeve mé
fantastike dhe simbolike. Megjithaté, kéto té fundit, justifikohen me pretendimin
se kéto elemente shérbejné pér t’i dhéné “shkencés dhe teknologjisé njé dimension
njerézor” dhe zhvillimin e “vetédijes historike dhe pérgjegjésisé sociale” (Murati,
1981).

Libri pérfshin njé parathénie t€ Shaban Muratit 1 cili, gjithashtu, e

kontekstualizon Calvino-n brenda 1€vizjes neorealiste, duke e inkuadruar kété
té fundit, si njé pérgjigje ndaj pagéndrueshmérisé socio-ckonomike italiane té
pasluftés dhe njé kundérvénie ndaj poezisé hermetike té lidhur me kulturén
fashiste. Murati i pérshkruan veprat e Calvino-s si “letérsi proteste” dhe “letérsi
progresive dhe demokratike”, duke pasqyruar paradigmat kritike mbizotéruese né
Shqipériné e asaj kohe. Ai e vleréson véllimin si “njé panoramé té gjeré realiste
té shoqérisé kapitaliste italiane”, duke u fokusuar né ndarjet e ashpra klasore.
Murati pranon mungesén e njé “zgjidhjeje revolucionare”, duke nxjerré né pah
kompromiset komplekse midis vlerésimit estetik dhe interpretimit ideologjik qé
karakterizoi kritikén letrare shqiptare gjaté késaj epoke (Murati, 1981).

Tregimet e tjera t&¢ Calvino-s t& pérfshira né kété véllim jané: Peshq té
médhenj e peshq té vegjél; Njé pasdite, Adami, Fshati i pabesé; Vjedhje né njé
pastigeri; Té flesh si genté; Vazhdo késhtu, se miré e ke; Magoku dhe polici;
Kérpudha né gytet; Péllumbi i bashkisé; Kura e grerave, Pylli né autostradeé; Ajri
i miré; Lepuri helmatisés, Njé udhétim me lopé; Stoli; Héna dhe Njaku; Pula e
repartit; Nata e shifrave; Zonja Paulatim; Avanguardistét né Mentoné; Jeta e dy
bashkéshortéve dhe Milingonat.

Ndérsa ekspozimi i lexuesit shqiptar ndaj prodhimit letrar t€ Italo Calvino-s
gjaté késaj periudhe ishte i kufizuar, éshté thelbésore t€ shqyrtohen jo vetém
kéndvéshtrimet kritike g€ rrethojné veprat e pakta t€ pérkthyera, por edhe
mungesat e dukshme t€ krijimtaris€ s€ tij né peizazhin letrar shqiptar gjaté késaj
periudhe.

Nga sa pamé, n€ periudhén 1954 - 1981, vetém dy nga veprat e Calvino-s ishin
né dispozicion té lexuesve shqiptaré: tregimi Endrra e gjykatésit dhe véllimi me
tregime Jeta e dy bashkéshortéve. Kjo sugjeron njé qasje selektive ndaj krijimtarisé
sé Calvino-s ¢ ndikuar nga faktoré politiké dhe ideologjiké. Si¢ vérehet nga
(Papa, 2009), “U themeluan dy shtépi botuese shtetérore “Naim Frashéri” dhe
“8 Néntori” qé zbatonin kritere rreptésisht ideologjike né zgjedhjen e veprave
dhe shkrimtaréve gé do té pérktheheshin; pérkthehen kryesisht shkrimtaré rusé
ose qé i pérkasin rrymés letrare té realizmit socialist”.

Megjithése krijimtaria letrare e Calvino-s ishte pjellore dhe e larmishme,
duke shfaqur zhanre dhe stile té ndryshme, jo té gjitha veprat e tij u zgjodhén pér
pérkthim né€ shqip. Veprat e tij t€ hershme fantastike dhe alegorike, si Viskonti i
pérgjysmuar [1l Visconte Dimezzato, 1952], Baroni rebel [Il Barone Rampante,
1957] dhe Kalorési i pagené [1l Cavaliere Inesistente, 1959], munguan dukshém
gjaté diktaturés. Né ményré té ngjashme, veprat eksperimentale t€ mévonshme té
Calvino-s, si Qytetet e padukshme, [Le citta invisibili, 1972] dhe Nése njé naté
dimri njé udhétar, [Se una notte d’inverno un viaggiatore, 1979], u pérjashtuan
gjithashtu nga pérkthimi. Arsyen e késaj mungese ¢ gjejmé né veté shénimet e
kopertinés sé véllimit Jeta e dy bashkéshortéve (1981) né t€ cilén shprehen rezerva

pér veprat e mévonshme t€ Calvino-s, duke sugjeruar se ato béhen “té véshtira”
dhe humbasin “aftésité e tyre komunikuese”. Sipas Muratit “... megjithése né
veprat e tij té fundit I. Calvino arrin té zbulojé lidhjen shkakésore té asaj shogérie
ku jeton, pérdorimi gjithnjé e mé shumé i simbolikés dhe metaforés né kéto vepra
té tij té fundit bén qé vepra e tij shpesh té béhet e véshtiré, humbet shumé nga
aftésia e saj komunikuese. Si shembull pér kété kemi njé nga veprat e tij té fundit
Oyteti i padukshém” (Murati, 1981). Kjo perspektivé pasqyron njé kuptim apo
vlerésim té kufizuar pér letérsiné avangarde dhe moderniste t€ Calvino-s, e cila
mbeti kryesisht e huaj pér mjedisin kulturor shqiptar t€ kohés.

Kjo qasje selektive ndaj pérkthimit demonstron se botuesit shqiptaré u dhané
pérparési veprave t€ hershme, mé realiste t€ Calvino-s, ndérsa shmangén shkrimet
e tij t€ mévonshme eksperimentale dhe komplekse, duke prezantuar njé€ version té
Calvino-s q€ pérputhej mé miré me klimén kulturore dhe politike t& vendit né até
kohé. Rrjedhimisht, lexuesit shqiptaré humbén njé aspekt thelb&sor té inovacionit
dhe thell€sis€ s€ krijimtarisé¢ s¢ Calvino-s. Mungesa e qasjes né narrativat e tij
mé eksperimentale jo vetém kufizoi kuptimin e tyre pér gamén e tij tematike,
por gjithashtu i privoi ata nga pérfshirja n€ kérkimet filozofike q€ pércaktojné
shkrimet e tij t&€ mévonshme. Fokusi mbeti né letérsiné q€ mund t’i shérbente
géllimeve ideologjike, duke pérforcuar vlerat e shtetit socialist.

Né pérfundim do té thoshim se, receptimi i Calvino-s pér periudhén 1954 -
1981 u karakterizua nga: ndérmjetésimi ideologjik i shogéruar nga theksi socio-
politik né diskursin kritik; ndjekja e modeleve kulturore sovjetike né formésimin
e shijeve letrare dhe kéndvéshtrimeve kritike, gjaté periudhés sé hershme
socialiste; kategorizimi i Calvino-s si njé shkrimtar neorealist, pavarésisht se
vepra e tij evoluoi pértej kétij kuadri; praktikat selektive t€ pérkthimit t& ndikuar
nga konsideratat ideologjike dhe nevojat kulturore té perceptuara t€ mecenatéve
letraré€ shqiptaré t€ kohé&s, Ndérsa dy veprat e pérkthyera ofruan njé véshtrim té
shkurtér né€ artin e tij letrar, shtrirja mé e gjer€ e temave t€ tij, vecanérisht ato qé
ndérthurin realitetin me fantazin€, mbetén kryesisht té paeksploruara.

3. Tranzicioni postkomunist (1995 - 2010)

Me vendosjen e demokracisé, né Shqipéri, né fillim té viteve 1990, peizazhi
letrar pé€soi njé transformim domethé&nés. Rénia e regjimit komunist i dha fund
censurés s€ rrepté shtetérore, duke lejuar pérkthimin e njé game mé t€ gjeré
veprash letrare t€ huaja. Kjo liri e sapogjetur mundésoi pérkthimin e atyre veprave
qé ishin kufizuar ose interpretuar né ményré selektive, duke formésuar imazhin e
autoréve dhe pranimin e veprave té tyre, pasi si¢ pohon Lefevere, ¢do pérkthim
mishéron njé kéndvéshtrim dhe kontekst unik, i cili ndikon né ményrén se si
vepra integrohet né traditat letrare vendase (Lefevere, 1992).

Vitet 90 shénuan njé moment vendimtar pér receptimin e veprave té Italo

Calvino-s né€ Shqipéri. T€ cliruar nga kufizimet e interpretimit politik, pérkthimet
e veprave té tij u ofruan lexuesve shqiptaré njé angazhim mé autentik me stilin e
tij novator, temat dhe kérkimet filozofike. Kjo ringjallje e pérkthimeve, jo vetém
qé risolli autoré klasiké, si Italo Calvino, por gjithashtu zgjeroi tregun letrar
shqiptar me njé gamé t€ larmishme autorésh botéroré, duke nxitur njé peizazh mé
té pasur kulturor.

1995

Ky ishte viti g€ shénon takimin inaugurues me Calvino-n, né periudhén
postkomuniste, pérmes romanit Viskonti i pérgjysmuar [Il visconte dimezzato
(1952)], botuar nga shtépia botuese «Naim Frashéri», me ndihmén e «Fondacionit
Soros» dhe me pérkthim t&é shkrimtarit dhe pérkthyesit t€¢ njohur Nasi Lera.
Botimi pérfshin shénimet e pérkthyesit, “Qelizat e shpirtit”, ku ai eksploronte
dikotominé e mir€ - e keqe q€ pérshkonte romanin, duke pohuar q€ “duke u besuar
shkrimtaréve, si Italo Calvino, ne do i besojmé vetvetes dhe dités kur e mira dhe e
liga, gé jané brenda nesh, do shkrihen né njé dhe do t’i japé njé drejtim krejt tjetér
Jetés soné. Atéheré do té lindé nevoja qé késaj qenie té re qé u krijua nga shkrirja
e sé mirés dhe e sé keqes, t’i vihet njé emér dhe, ndoshta, dikujt i shkrepet dhe e
quan njeri” (Lera, 1995).

1996

Njé vit mé pas, botimet “Dea S” nxorén né qarkullim véllimin me tregime t&
shkurtra 7 fundit vjen korbi [Ultimo viene il corvo, 1949], pérkthyer nga Vjollca
Lisi.

Kéto dy pérkthime nga krijimtaria e hershme e Calvino-s, ishin ndér botimet
e para t& médha t& veprave té tij, né Shqipérin€ postkomuniste. Ky, ndoshta, ishte
nj€ vendim strategjik i botuesve pér t&€ edukuar lexuesit me kontributet letrare né
zhvillim t€ shkrimtarit dhe pér t’u pérshtatur me peizazhin kulturor né ndryshim
té vendit. Kjo qasje u lejonte lexuesve té kuptonin dhe vlerésonin gradualisht
kompleksitetin dhe nuancat e shkrimit té tij.

Gjaté kétij viti, tregimet e Calvino-s, filluan té shfageshin né€ shtypin ditor dhe
javor, duke zgjeruar né két€ ményré audiencén pérmes botimeve té ndryshme:

Véllezérit Banjasko, gazeta javore «Rilindja» nr. 39, 3-9 mars.

Shtépia e zogjve, gazeta e pérditshme politike «Poli i Qendrés» nr.73, 28
gershor.

Gji i zhveshur, e pérjavshmja letrare artistike «Drita», Organ i Lidhjes sé€
Shkrimtaréve dhe Artistéve t€ Shqipérisé, nr.24, 24 néntor.

1997 - 1999

Kéto vite, shtypi shihet sérish n€ pararojé t€ prezantimeve t€ krijimtaris€ sé
Calvino-s. Né organet e ndryshme té tij jané botuar:

Largésia nga héna, revista kulturore e Fondacionit Kulturor Velija, «Mehr
Licht» nr. 4, 1997, pérkthyer nga Dritan Cela.

Aventura e njé italiane, fragment nga véllimi Si eremit né Paris, gazeta
«Rilindja» nr.1118, 1 shkurt, 1997.

Leksionet amerikane: Saktésia 1 - 3 [Lezioni americane], gazeta e pavarur
«Bashkimi», organ i Organizatés Bashkimi Kombétar Shqiptar, nr.1, 10 dhe 31 té
janarit dhe Leksione amerikane: Larmia (6) nr. 5, 7, 21 t€ shkurtit, 1998.

Néné dhe Gnac, gazeta «Rilindja» nr. 1617, 18 tetor, 1998.

Pylli misterioz, «Sirena» organ i Sektorit kombétar t&€ BBY-s€, nr.48, 1998.

Markovaldo ose Stinét né qytet [Marcovaldo], shtépia botuese «Elite»,
Tirang, 1999. pérmbledhje me tregime, pérkthyer nga Lura Bagi. VEllimi hapet
me njé “Shénim pér lexuesin” i cili shqyrtonte botimin origjinal italian né vitin
1963, duke e inkuadruar até brenda kontekstit t€ neorealizmit italian. Ky rréfim
pérgendrohet t€ Markovaldoja, protagonisti, figura unifikuese né té njézet tregimet
e koleksionit. Gjithashtu, njé Parathénie e Klara Kodrés, shtjellon natyrén
humoristike té veprés, sfondin historik (qé paralelizon periudhén e tranzicionit
shqiptar), pérbérjen e saj strukturore dhe teknikat letrare g€ Calvino pérdori pér
té arritur vizionin e tij artistik (Kodra, 1999).

Dy bashkéshorté, gazeta e pérditshme «Albania» nr.101, 2 maj, 1999 dhe
Mullinjté gé presin dhe Grabitje né pasticeri revista e pé€rjavshme mbi artin,
kulturén dhe spektaklin «AKS», nr.9, 11 shkurt, 1999.

2000

Kété vit, n€ shpérndarjen e krijimtarisé letrare t€ Calvio-s né Shqipéri
kané kontribuar edhe Instituti Italian i Kulturés Tirané dhe Ministria e Jashtme
Italiane, té cilét bashké me shtépiné botuese «Elite» mundésuan botimin e
véllimit Tommaso Landolfi. Faget mé té bukura: tregime dhe novela zgjedhur
nga Italo Calvino, né€ seriné Letérsi [taliane. VEllimi u pérkthye nga Klara Kodra
nga origjinali Le piu belle pagine, Prima edizione BUR, Milano, Gennaio, 1989.
Tregimet shogéroheshin nga “Shénime pér lexuesin™ pérmes té cilave botuesit
synonin té informonin lexuesin pér natyrén e shkrimit t€¢ Landolfi-t (i errét dhe
barok) dhe lidhjen frymézuese me mitin. VEllimi pérmban edhe “Shénime pér
tekstet”, ku lexuesi mund t€ njihej me té gjitha tekstet nga jané marré tregimet e
pérfshira n€ két€ véllim (Calvino, 2000)

Zogjté e Paolo Uccellos, revista kulturore ¢ Fondacionit Kulturor Velija, «M¢&
shumé drité! » nr.13, pérkthyer nga G€zim Qéndro.

Shpirti i komunikimit; Murtaja e gjuhés dhe Cuando desperto el dinosaurio,
gazeta «Albania» nr.213, 273, 296 shtator-néntor-dhjetor, pérkthyer nga Viola
Adhami.

Vendgéndrimi i gabuar, ¢ pérdyjavshmja social kulturore «XXL» nr. 16,
30 shtator dhe Saktésia nga Leksionet amerikane, revista letrare «Aleph» nr.9,
pérkthyer nga Viola Adhami.

Gjithashtu, shtépia botuese «Dea Sy, Tirané€, botoi Pérralla italiane, pérkthyer

nga profesori dhe pérkthyesi Eshref Ymeri.

2001

Ky vit, shénoi njé zgjerim t& konsiderueshém té dukshmérisé€ s€ veprave té
Calvino-s. Gazeta, revista dhe shtépi botuese t€ ndryshme, botuan veprat e tij,
duke pérfshiré:

Murtaja e gjuhés, gazeta «Albania» nr.110, 13 maj, pérkthyer nga Viola
Adhami, si dhe Fantazia si makiné elektronike dhe Réndesa pa peshé, nr.212,
254 (9 shtator dhe 28 tetor), pérkthyer nga Renata Martini.

Calvino: Nga neorealizmi né letérsiné fantastike, gazeta «Shekulli» nr.220,
11 gusht, pérgatitur nga Feride Papleka.

Alberoni dhe Calvino, kurajé e mésimdhénie: Té kini kurajé e Frangesko
Alberoni; Leksione amerikane, gazeta «Ditay nr.214, 15 gusht dhe nr.286, 18
néntor, pérkthyer nga Loziana Ibrahimi dhe Palomar, nr. 286, 18 néntor, pérkthyer
nga Viola Adhami.

Dukshméria, revista «Aleph» nr.11, pérkthyer nga Viola Adhami.

Vizatimet e ¢mendura: pérrallé (I disegni arrabbiati), shté€pia botuese
«Mésonjétorja e paréy, Tirané, pérkthyer nga Fotaq Andrea.

Shtépia botuese «Elite», me ndihmén e Institutit Italian t&€ Kulturés Tirané
dhe Ministris€ s€ Jashtme Italiane, botoi pér heré té paré, pér lexuesit shqiptarg,
romanin Baroni rebel, si pjesé e serisé Letérsi Artistike, pérkthyer nga Aida Baro,
nga origjinali /I barone rampante, Editore Arnoldo Mondadori, Milano, Maggio
1993. Titulli né kopertiné shoqérohet me konfirmimin Kryevepér e mirénjohur
humoristike kalviniane qé i jepet pér heré té paré né doré lexuesit shqiptar. Pér
té njohur sa mé paré lexuesit kureshtaré me rebelin Kozimo, botuesit, prezantojné
dy paragrafé té romanit né kopertinén mbyllése (Calvino, 2001).

2002 - 2003

Edhe né kéto dy vite, krijimtaria e Calvino-s, vazhdon té jeté pjesé€ e botimeve,
qofté€ nga shtypi i pérditshém, qofté nga shtépité botuese.

Gazeta «Albania» né numrat e saj 248, 266 dhe 291, periudha tetor-dhjetor,
2002, botoi Né lidhje me até qé mungon, pérkthyer nga Renata Martini; Filtri
madhor i komikes dhe artikullin Hiri kozmik i njé shkrimtari. Italo Calvino nga
Komikat kozmike té Virgjil Mugit. Ky i fundit doli pér lexuesit shqiptar edhe né
revistén «Klany», nr.285, 1 dhjetor.

Shtépia botuese «Letrat», Tiran€, 2002, botoi Komikat Kozmike, pérkthyer
nga Dritan Cela nga origjinali Cosmicomiche. Parathénia e tij ‘Calvino dhe
libri 1 tij 1 famshém’ e vleréson kété vepér si “trashégimi elitare té njerézimit”
dhe pérshkruan dinamikén e krijimtarisé sé autorit, duke anashkaluar veprat
¢ para realiste, dhe duke u fokusuar né trilogjiné Paraardhésit tané, veprat e
tij mévonshme, universin simbolik g€ pérfagésojné ato, si dhe né€ “stilin krejt
origjinal, té mprehté dhe ironik, qé zhvleréson mekanizmat e narrativés

tradicionale, i frymézuar vazhdimisht nga letérsia postmoderne” (Cela, 2002).

U botuan gjithashtu:

Vershéllima e méllenjés, gazeta «Temay nr.841, 9-10 mars, 2003, pérkthyer
nga Viola Adhami.

Aventura e bashkéshortéve, gazeta «Pesédhjeté e pesé» nr.70, 17 mars, 2003.

Zogu pa zogj, gazeta «Albaniay nr. 115, 18 maj, 2003, pérkthyer nga Gézim
Qéndro.

Odiseté tek Odisea [Odisea], gazeta «Temay, nr. 904, 19-20 tetor, 2003.

2004 - 2006

Kété periudhé, gazeta «Albania» dhe «Gazeta shqiptare» shfagen si organet
mé aktive t&€ shtypit né sjelljen e veprave t& Calvino-s pér lexuesit shqiptaré,
duke rritur né€ kété ményré dukshméring€ e tregimeve té tij. Vet€ém né vitin 2004
«Albaniay» botoi tregimet:

Ky zakon solli njé vonesé... nr. 313, 11 janar, Kristali dhe flaka, nr.21, 1
shkurt dhe Né kohét e véshtira gé na presin... nr. 135, 13 qgershor, té pérkthyera
nga Renata Martini.

Ndérsa «Gazeta shqiptare» nr. 11, 9-15 maj, botoi Fizionomia e gyteteve sipas
Italo Calvino-s pérkthyer nga Erion Temali dhe Turbullimet e Italo Calvino-s, dy
letra dashurie t€ Calvino-s pér Elsa de Giorgi-n, nr.28, 5 shtator, pérkthyer nga
Loziana Ibrahimi.

Gjithashtu, jan€ botuar edhe: I lehté si zogu, jo si pupla, gazeta «Albaniay,
nr.184, 7 gusht, 2005, pérkthyer nga Renata Martini.

Shkrimtarét qé pikturojné, marré nga Roman brenda njé pikture, si dhe
jetéshkrimin e autorit, revista letrare «Mehr Lichty, tetor, 2005, pérkthyer nga
Arian Leka.

Héné dhe gnac dhe Gji i zhveshur, gazeta e pérjavshme kulturore artistike
«Fjala» nr. 163 dhe 180, 2005, pérkthyer nga Alban Bobrati.

Arkipelagu i viseve imagjinare, pérkthyer Arian Leka vjen nga dy organe
té shtypit, né gazetén «Fjala» nr. 213, 1-8 janar dhe né t&€ pérditshmen «Gazeta
shqiptare» nr. 3448, 5 mars, 2006.

2007

Korpusi i veprave té Calvino-s né€ shqip sa vjen e zgjerohet me shumé, me
botimet e krijimtaris€ s€ tij q€ pérfshin lloje t€ ndryshme tekstesh, si roman,
tregime, ese. Jan€ botuar:

Oytetet e padukshme, «Aleph», Tirané, pérkthyer nga Viola Adhami,

Pérndritje, gazeta «Drita», 4 mars, pérkthyer nga Brunilda Bido.

Shpirti i komunikimit, gazeta «Albania» nr.2, 8 prill.

Largésia nga héna, revista «Mehr Lichty», 30 maj, pérkthyer nga Dritan Cela.

Né njé rresht té vetéem: Jorge Luis Borges, pérkthim i Viola Adhami dhe
tregimi Thellésia e fshehur né sipérfage, gazeta «Albania» pérkatésisht nr. 20, 12

gusht dhe nr.32, 4 néntor, pérkthyer nga Renata Martini.

Italo, Ketri aristokrat: Italo Calvino, shkrimtar, «Gazeta shqiptare» nr.3984,
9 shtator nga Nello Ajello

Oytetet jané si femrat marré nga Qytetet e padukshme, revista «Klan» nr. 536,
9 néntor, pérgatitur nga Virgjil Mugi.

2008 - 2009

Botohen: [ pérgjigjet sé vértetés, pérkthyer nga Viola Adhami dhe Kristali
dhe flaka, pérkthyer nga Renata Martini, né gazetén «Albaniay, pérkatésisht nr.8,
24 shkurt, 2008 dhe nr. 15, 13 prill, 2008,

Aventura e njé poeti, gazeta «Pesédhjet€ e pesé», nr.71, 22 mars, 2009,
pérkthyer nga Rudina Dabhri.

Né njé epoké té ndérmjetme, gazeta «Albania», nr.29, 2 gusht, 2009, pérkthyer
nga Renata Martini.

2010

Pérrallat mé té bukura italiane vijné€ kété vit, nga botimet «Emaly», Tirané,
pérkthyer nga Kastriot Mahilaj.

Midis George Steiner-it dhe Italo Calvino-s (rreth veprés, krijimit dhe
klasikéve) / Olivier Mongin, vijn€ nga revista «Mehr Licht», nr. 38, korrik,
pérkthyer nga Luan Canaj, ndérsa Dy gytete: ese pér gytetin e Tiranés nisur nga
romani i Italo Calvino Qytetet e padukshme nga gazeta «Mapoy» nr.97, 27 tetor,
pérgatitur nga Ardian Vehbiu.

Periudha 1995-2010 shénoi njé fazé transformuese né pritjen e veprave té
Italo Calvino-s né Shqipéri, e karakterizuar nga hapja graduale e horizonteve
letrare dhe heqja e kufizimeve ideologjike. Megjithése véllimi i1 diskursit kritik
mbeti i kufizuar, pérhapja e pérkthimeve u mundé€soi lexuesve shqiptaré té
pérfshiheshin pér heré té paré me rréfimet novatore dhe eksplorimet filozofike
té¢ Calvino-s. Botuesit dhe pérkthyesit luajtén njé rol kryesor, si ndérmjetés,
duke formésuar ményrén se si veprat e tij perceptoheshin brenda kontekstit té
nj¢ shoqérie t€ re demokratike. Kjo periudhé hodhi bazat pér njé vlerésim mé
té thell€ t€ kontributeve t& Calvino-s né letérsi, duke vendosur skenén pér njé
angazhim mé té gjeré kritik dhe ligjérim krijues né vitet ¢ pasuan.

4. Pérfundime

Receptimi i krijimtarisé letrare t€ Italo Calvino-s brenda kontekstit shqiptar
ka ndjekur njé zhvillim t€ larmishém dhe t€ shumanshém, duke pasqyruar
transformimet historike dhe kulturore t€ vendit. Nga kufizimet e epokés
komuniste, ku ekspozimi ndaj shkrimeve t€ Calvino-s ishte shumé i kufizuar, deri
te erérat clirimtare té tranzicionit postkomunist, rréfimet e tij jané interpretuar,
kritikuar dhe lavdéruar nga studiuesit shqiptaré dhe entuziastét e letérsis€, duke
zbuluar ndikimin e géndrueshém té kétij klasiku italian.

Gjaté regjimit komunist, vetém disa vepra t€ zgjedhura t€ Calvino-s, si tregimi
Endrra e gjykatésit dhe pérmbledhja me tregime Jeta e dy bashkéshortéve u béné
té arritshme pér lexuesit shqiptaré, népérmjet pérkthimit. Kéndvéshtrimet kritike
qé€ u shfagén gjaté késaj periudhe u formésuan shumeé nga kérkesat ideologjike té
realizmit socialist, nd€rsa studiuesit shqiptaré u pérballén me sfidén e pajtimit t&
tregimeve eksperimentale dhe alegorike t&€ Calvino-s me imperativat mbizotéruese
politike dhe kulturore.

Studimi nxjerr né pah se pérkthimi ka gené elementi gendror né formésimin
e figurés s¢ Italo Calvino-s né kulturén letrare shqiptare. Pérkthyesit nuk kané
vepruar vetém si ndérmjetés gjuhésoré, por si interpretues aktivé té poetikés
sé autorit, duke pérshtatur stilin, ironin€ dhe strukturén narrative té Calvino-s
me kodet estetike dhe pritjet e lexuesit shqiptar. Procesi i pérkthimit ka ndikuar
drejtpérdrejt né ményrén se si éshté lexuar dhe kuptuar Calvino nga pérshtatjet
fillestare té ngarkuara me ndikime ideologjike, deri te pérkthimet bashkékohore
q¢€ synojné ruajtjen e shumékuptimésisé, metaforés dhe lojés gjuhésore. Késhtu,
pérkthimi shfaqget si njé akt krijues, qé€ jo vet€ém transmeton njé tekst t€ huaj,
por edhe prodhon kuptim t€ ri brenda sistemit kulturor vendas. Ndaj, studimi
konkludon se zhvillimi i pérkthimeve té Calvino-s éshté tregues i pjekurisé
kulturore dhe i evoluimit t& pérfytyrimit shqiptar pér modernitetin letrar.

